Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Iñaki Iriarte López jaunak aurkeztutako galdera, jakitekoa Nafarroan bizi diren zenbat emakumek pairatu duten genitalen ebaketa eta zenbat neskatok daukaten arrisku hori.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikia dagoen eta Nafarroako Gorteetako kide den lñaki lriarte Lópezek, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkeztu du, Herritarrekiko eta Erakundeekiko Harremanetako Departamentuak idatziz erantzun diezaion. 

Navarra.es atarian otsailaren 5ean argitaratutako informazio baten arabera, Nafarroan bizi diren 250 emakume inguruk pairatu dute genitalen ebaketa, eta 134 neskato daude ebaketa pairatzeko arriskuan. 

– Nola egin da kalkulu hori? 

– Ba al dago horri buruzko estatistika ofizialik, Mossos d'Escuadra kidegoak egiten duenaren gisakorik? 

– Aurreikusita al dago praktika hori desagerrarazteko neurririk hartzea?

Iruñean, 2016ko otsailaren 8an

Foru parlamentaria: Iñaki lriarte López

